
   Çул тăвалла хăпарнă чух, юлташăм,

хевтесĕр кĕвĕ илĕртмест пире.

Иртсе каян кун хĕвелне чăкрашшăн

«Ан сӳн», — тесе тытаймăн ӳплере.

Упăтелен... Кайран çĕкленĕ палăк

шăп сан ятна зоопарк картишĕнче.

Айваншăн мар чун çăлтăрĕ — ăсталăх

çиçсе тăрать ăс-хакăл тӳпинче.

Хам вăйăмран иртсе калаçмăп шух,

ман парăм — чи ĕçчен кунсен çĕклевĕ.

Çук, парăм мар ку — тивĕçĕм, хушу,

малашлăхăн йыхравĕ, ăс вĕçевĕ.

Çакна мансан çухалĕ ят —

Тĕнче çути те харама каять.

  